
विषय:
मशीन द्वारा धान का रोपण
1091. 
श्री संजय राउत: 

क्या कृषि मंत्री यह बताने की कृपा करेंगे कि:
(क) 
क्या देश भर में कृषि श्रमिकों के अभाव के कारण किसानों को धान रोपाई के मौसम के दौरान काफी मुश्किलों का सामना करना पड़ रहा है;

(ख) 
क्या 'स्वचालित धान रोपण उपकरण' का प्रयोग करते हुए धान के पौधे का मशीन द्वारा रोपण प्रणाली को अपनाए जाने की तत्काल आवश्यकता है; और
(ग) 
यदि हां, तो इस संबंध में सरकार कौन-से कदम उठा रही है?
उत्‍तर
कृषि एवं खाद्य प्रसंस्‍करण उद्योग मंत्रालय में राज्‍य मंत्री 

(श्री तारिक अनवर)
(क) तथा (ख): चूंकि प्रतिरोपण एक श्रमोन्‍मुखी प्रक्रिया है जो बहुत से क्षेत्रों में एक ही समय किया जाता है, शीर्ष कृषि मौसम के दौरान श्रमिकों की सामान्‍य कमी रहती है। श्रमिकों के लिए शीर्ष मौसम में मांग की आवश्‍यकताओं के अनुसार तथा लागतों को कम करने के लिए भारत सरकार कृषि संचालनों में उचित अभियांत्रिकीकरण के उपयोग को प्रोत्‍साहित कर रही हैं।
(ग): मैट नर्सरी के लिए विभिन्‍न डिजाइन के अभियांत्रिकी ट्रान्‍सप्‍लांटर कुशल निर्माताओं से वाणिज्‍यिक रूप से उपलब्‍ध हैं। देश में 4, 6 तथा 8 रो क्षमता वाले पूर्ण रूप से स्‍वचालित राइडिंग टाइप, वाक बिहाइंड टाइप तथा मैनुअल टाइप के ट्रांसप्‍लांटर एवं डाइरेक्‍ट राइस सीडर उपलब्‍ध है। सभी प्रकार के रोपण उपकरणों को फ्रांट लाइन प्रदर्शन (एफएलडी) कार्यक्रमों के माध्‍यम से सभी प्रकार के ट्रांसप्‍लांटरो को लोकप्रिय बनाया जाता है।  उद्यमियों को भी प्रोत्‍साहित किया जाता है कि वे अभियांत्रिकी ट्रांसप्‍लांटरों के कस्‍टम हायरिंग का कार्य प्रारंभ करे ।

स्‍वचालित धान ट्रांसप्‍लांटर के उपयोग को लोकप्रिय बनाने के उद्देश्‍य से, सरकार किसानों के  खेतों में प्रदर्शन आयोजित करने के लिए राज्‍य सरकारों तथा भारतीय कृषि अनुसंधान परिषद (आईसीएआर) को अनुदान देती है। मशीनों के प्रापण के लिए 100 प्रतिशत सहायता अनुदान प्रदान किया जाता है तथा प्रदर्शन के आपात व्‍यय को पूरा करने के लिए प्रति मशीन/प्रदर्शन 3000 रूपए दिया जाता है। इसके अलावा, कृषि एवं सहकारिता विभाग की विभिन्‍न योजनाओं के तहत प्रापण राजसहायता भी दी जाती है। 
